
Abstract 

The question of global peace has become one of the most critical issues of 

the contemporary world, particularly in an age marked by technological 

advancement, globalization, ideological polarization, and the proliferation of 

destructive weapons. In this context, religion is often debated either as a 

source of peace and harmony or as a cause of conflict and instability. This 

study critically examines the role of religion, especially Islam, in the 

establishment of global peace and social coexistence. It argues that religion 

in its authentic form is not a barrier to peace; rather, the misuse of religion, 

political interests, racial superiority, economic exploitation, and forced 

ideological domination are the actual causes of violence and disorder in 

human societies. The article highlights the Islamic concept of peace through 

Qur’ānic teachings, Prophetic traditions, and historical examples from the 

life of the Holy Prophet Muhammad صلى الله عليه وسلم and the Rightly Guided Caliphs. 

Islam presents peace, justice, equality, tolerance, and mutual respect as 

fundamental principles for human interaction. The study discusses key 

factors that disturb global peace, including the forced imposition of beliefs 

and cultures, unlawful occupation of land and resources, and discriminatory 

attitudes based on race, ethnicity, nationality, or language. It further explains 

how Islam strongly condemns coercion in matters of faith, economic 

injustice, imperialism, and racial discrimination. The research also analyzes 

important historical models such as the Charter of Madinah, the Treaty of 

Najran, and the Prophet’s صلى الله عليه وسلم teachings on human equality and coexistence. 

These examples demonstrate that Islam established a practical system of 

religious freedom, social justice, and peaceful coexistence centuries before 

the emergence of modern human rights discourse. The study concludes that 

sustainable global peace can only be achieved through justice, equality, 

tolerance, and respect for human dignity, values that are strongly emphasized 

in Islamic teachings and remain highly relevant in the modern globalized 

world. 

 تعارف و اہمیت

ہیں ،کیونکہ عمومی امنِ عالم کا مسئلہ موجودہ دور میں ان اہم ترین مسائل میں سے ایک ہے جو تمام انسانیت کے لئے بہت اہمیت کے حامل 

 ۔یہ تباہی پھیلانے والے وہ ہتھیار جنہیں بڑی عالمی قوتوں نے تیار کر رکھا ہے ،کرۂِ ارض کو متعدد بار تباہ و برباد کرنے کے لئے کافی ہیں

 علم و دانش کو اقوام
ِ
اور  صورتحال اس وقت بہت خطرناک ہو جاتی ہے جب ہم بڑے ممالک کی بعض غیر ذمہ دارشخصیات اوراصحاب

تہذیبوں کے درمیان ایک عالمگیر تصادم ہونے والا ہے:” تہذیبوں کو یہ الٹی میٹم دیتے ہوئے دیکھتے ہیں کہ

[1]

جو اگر خدا نخواستہ وقوع " 

انسانیت نے کئی صدیوں کی جدوجہد سے جو ترقی و خوشحالی اور علم ومعرفت کی دیا جلائی ہے اس کا خاتمہ ہو کر رہ جائے گا ۔ اس پذیر ہوگیا تو 

 لئے امنِ عالم کی جو اس وقت ضرورت ہے شاید وہ کبھی نہیں تھی ۔

ترقی کا دور ہے ۔سائنسی ایجادات نے دنیا کے  عصرِ حاضر میں امنِ عالم کی اس لئے بھی ضرورت ہے کہ آج کا دورسائنس و ٹیکنالوجی کی

بنا دیا ہے۔ آج مغرب کی خبر مشرق اور مشرق کی خبر مغرب میں  (Globle Village)فاصلوں کو سمیٹ کر اسے ایک عالمی قریہ

ہے۔آج مغرب کے بہت پہنچنے میں دیر نہیں لگتی، بلکہ کیبل اور انٹرنیٹ سسٹم کے تحت براہِ راست اہم واقعات کا مشاہدہ کیا جاسکتا 

سارے مفاد مشرق میں اور مشرق کے بہت سارے مفاد مغرب میں ہیں۔ مغرب مشرق کے اور مشرق مغرب کے حالات سے متأثر ہو 

رہا ہے۔آج ایسا کوئی بڑا شہر نہیں رہا جہاں مختلف رنگ،نسل ،زبان، مذہب اور تہذیب کے لوگ نہ رہتے ہوں اور یہ ممکن بھی نہیں 

اقوام عِالم ایک دوسرے سے الگ تھلگ نہیں رہ سکتیں۔اس لئے اس امر کی اشد ضرورت ہے کہ وہ آپس میں پر امن  رہا۔اس لئے اب

طریقے سے مل جل کر رہیں ۔ نسلی، لونی ،لسانی ،وطنی اور مذہبی اختلاف کو کائناتی فطری اختلاف کی طرح سمجھ کر برداشت کریں ۔ اور 

 عالم میں جو مشترکہ نکات ہیں
ِ
ان کو تلاش کرکے ان پر جمع ہونے کی کوشش کریں ۔اور امنِ عالم میں رخنہ ڈالنے والے اور فساد و  اقوام

کا فارمولا اپنائیں  (Peaceful Co- existence) بگاڑ پیدا کرنے والے اسباب تلاش کرکے ان کو دور کریں اور پر امن بقائے باہم

  سے رہ سکیں ۔تاکہ وہ اس جدید گلوبل ولیج میں آپس میں امن و آشتی

 :اسلام کا مشن

اسلام کا تو مشن ہی یہ ہے کہ دنیا کو عدل و امن سے بھر دے

[2]

 جیسا کہ اس کے نام اسلام سے واضح ہے ،جس کے معنی ہیں امن و سلامتی 

۔اس لئے اسلام ہر ایسی کوشش کی تائید کرتا ہے جو امنِ عالم کے لئے کی جائے اور وہ ہر اس عمل سے نفرت کرتا ہے، جو دنیا میں فتنہ و 

م  فساد پیدا کرے، چنانچہ قرآن مجید میں ارشاد ہے. 
َ
لا ى دَار  السَّ

َ
ل  يَدْعُو إ 

ُ  " وَاللّه

[3]

امن و سلامتی کے گھر کی طرف بلاتا الله اور ا "

م  ہے
َ
لا هُ سُبُلَ السَّ

َ
بَعَ ر ضْوَان

 مَن  اتَّ
ُ ه  اللّه ي ب   ’" يَهْد 

[4]

  ‘‘جو خدا کی رضا چاہتے ہیں وہ انہیں بذریعہ قرآن سلامتی کی راہیں دکھاتا ہے

یْر  :"  تعالیٰ نے قرآن مجید میں یہ واضح ہدایت دی ہے کہ اسے امن و صلح پسند ہے ، فتنہ و فساد پسند نہیںالله ا
َ
حُ خ

ْ
ل  "وَالصُّ

[5]

صلح سب  "

بُّ الفَسَادَ ’’ " سے بہتر ہے   يُح 
َ
ُ لا

ه
 ’’وَاللّ

[6]

ينَ " ‘ اور اللہ فساد کو پسند نہیں کرتا ‘‘ د  رْض  مُفْس 
َ
ي الأ وْا ف 

َ
عْث
َ
 ت
َ
 "وَلا

[7]

اور زمین پر  " 

 "فساد پھیلا نے والے بن کر مت پھرو

یعنی ‘‘ تم پر سلامتی ہو ’’اسلام نے تو مؤمنوں کو یہ حکم دیا ہے کہ جب آپس میں ملو تو ایک دوسرے کا ان الفاظ سے استقبال کرو :السلام علیکم

: المسلم من سلم نے ایک روایت میں مسلم کی تشریح یہ فرمائیصلى الله عليه وسلم تمہاری جان ، مال اور عزت ہم سے محفوظ ہے ۔ اور آپ 

 "يده والمؤمن من أمنه الناس علی دمائهم وأموالهمالناس من لسانه و 
[8]

کامل مسلمان وہ ہے جس کے ہاتھ اور زبان سے 

اور مال محفوظ رہے" اس سے اندازہ لگایا جا سکتا ہے کہ اسلام  انسانیت محفوظ رہے اور اصل مؤمن تو وہ ہےجس سے لوگوں کی جانیں

 :امن و آشتی کا کتنا خواہاں ہے ۔اب ہم ان اسباب کا جائزہ لیتے ہیں جو امنِ عالم میں خلل ڈالتے ہیں

 : عالمی امن میں خلل ڈالنے والے اسباب

اس کے اسباب تلاش کرکے انہیں ختم کیا جائے، تو وہ برائی از خود ختم  یہ ایک فطری اور عقلی بات ہے کہ اگر کسی برائی کاقلع قمع کرنا ہے تو

 ہو جائے گی ۔دین اسلام کا طریقہ یہ ہی ہے کہ وہ نہ صرف برائی سے بچنے کی تاکید کرتا ہے بلکہ اس کے اسباب کے سد ِباب کا حکم دیتا ہے

 تاکہ نہ رہیں اسباب اور نہ رہے برائی ۔

 : م ہوتا ہے کہ عالمی امن میں فساد و بگاڑپیداکرنے والے اہم اسباب مندرجہ ذیل ہیںقرآن و سنت کے مطالعے سے معلو

 ۔ اپنا عقیدہ ، مذہب ، نظام ِفکر، سیاسی و معاشی پالیسیاں ، اپنی تہذیب اور اپنا کلچر دوسروں پر جبری طور پر مسلط کرنا۱

 قبضہ کرنا۔دوسروں کے مال ، معاشی وسائل اور سرزمین پر ناجائز طور پر ۲

عملی طور ۔عدم مساوات :مثلاً کسی قوم یا گروہ کا رنگ، نسل ، زبان یا وطنیت کی بنیاد پر اپنے آپ کو برتر اور دوسروں کو کمتر سمجھنا اور پھر ۳

 برتنا ۔ ( (Discrimination پر ان کے ساتھ امتیازی سلوک

شمنی ، لڑائی جھگڑے اور فتنے و فساد و خونریزی کا سبب بنتے ہیں ، جن کی وجہ سے ملکی یہ وہ اسباب ہیں جو انسانی سماج یا اقوام ِعالم میں نفرت ، د

 یا بین الاقوامی طور پر بدامنی پھیلتی ہے ،امن و سکون برباد ہوتا ہے اور بے سکونی و بے چینی اپنے ڈیرے ڈال دیتی ہے ۔

اور خلفاء راشدین رضی اللہ عنہم نے اس سلسلے میں صلى الله عليه وسلم  اسلام اب ہم دیکھتے ہیں کہ اسلام اس حوالے سے کیا تعلیم دیتا ہے اور پیغمبرِ

 اپنی کونسی عملی مثالیں چھوڑی ہیں ؟

 اپنا عقیدہ،مذہب،نظام فِکر،سیاسی و معاشی پالیسیاں،اپنی تہذیب اور اپنا کلچر دوسروں پر جبری طور پر مسلط کرنا۔۔1

کسی بھی شخص یا ریاست کو یہ حق نہیں کہ وہ اس معاملے میں دوسروں پر  اسلام اس حوالے سے بہت صاف اور واضح موقف رکھتا ہے،کہ

ار جبر کرے۔ اور اسلام پہلا مذہب ہے جس نے اس طرز ِفکر و طرزِ عمل کو فتنہ قرار دیا اور اس فتنے کو قتل و خونریزی سے زیادہ بھیانک قر

دیا۔

[9]

 ":"والفتنة أشد من القتل چنانچہ قرآن مجید میں ارشاد ہے 

[10]

 لوگوں کو اور فتنہ تو قتل سے بھی سخت تر ہے" یعنی"

عقیدے،مذہب،سوچ وفکر کی آزادی نہ دینا،ان پر جبری طور پر اپنا طرزِ فکر و طرزِ حیات نافذ کرنا،ایک بہت بڑا فتنہ ہے جو قتل و 

 خونریزی سے بڑھ کر خطرناک ہے۔

 :اسلام سے پہلے کی صورتحال اور اسلام کی اصلاح

اور غیر روادار تھا ۔حضرت مسیح علیہ السلام کے بعد ابتدائی تین صدیوں تک  اسلام سے پہلے قدیم انسانی سماج بنیادی طور پر متعصب

یہودی اور عیسائی صرف اعتقادی اختلاف کی بنیاد پر ایک دوسرے کے دشمن بنے رہے۔پہلے یہودیوں نے مسیحی حضرات کو اپنے ظلم کا 

 ں سے جارحانہ انداز میں انتقام لینا شروع کیا۔نشانہ بنایا ،اس کے بعدجب مسیحی حضرات کو اقتدار ملا تو انھوں نے یہودیو

[11]

آنحضرت 

 کرنے کے بعد انھوں نے کی بعثت کے ابتدائی دور میں جب فارس کی آتش پرست حکومت نے رومی علاقوں پر قبضہ کیا تھا،تو قبضہصلى الله عليه وسلم 

ا ایک لاکھ عیسائیو بً
ئ
 گئے،قری

ے

ں مسیحیت کو مٹانے کے لئے شدید ترین مظالم شروع کئے۔مذہبی شعائر کی توہین کی گئی،گرجا گھر مسمار کر دیئ

ستش کو رواج دیا کوبے گناہ قتل کر دیا گیا۔ہر جگہ آتشکدے تعمیر کئے گئے اور مسیح علیہ السلام کے بجائے آگ اور سورج کی جبری پر

گیا۔مقدس صلیب کی اصلی لکڑی ،جس کے متعلق عیسائیوں کا عقیدہ تھا کہ اس پر مسیح علیہ السلام نے جان دی تھی،وہ چھین کر مدائن پہنچا 

اس سے  دی گئی۔اسی صورتحال میں جب ہرقل قیصرِ روم نے شہنشاہِ ایران خسرو پرویز کو صلح کی پیشکش کی تو خسرونے جو جواب دیا تھا،

باانہ اور غیر روادارانہ سوچ کی عکاسی ہوتی ہے ب
عص

 

مت

 :اس کی 

مجھ کو یہ نہیں ،بلکہ خود ہرقل زنجیروں میں بندھا ہوا میرے تخت کے نیچے چاہیے،میں رومی حکمران "

سے اس وقت تک صلح نہیں کروں گا ،جب تک وہ صلیبی خدا کو چھوڑ کر ہمارے سورج دیوتا کی پرستش نہ 

کرے

[12]

"  

 یہ ہی صورتحال اہلِ مکہ کی تھی کہ وہ کسی کو مذہبی اور فکری آزادی نہیں دیتے تھے،وہ اپنے آ بائی مذہب ترک کرنے والوں کی زندگی تنگ

 نے حضرت یاسر ؓاور اس کی بیوی سمیہ ؓ کو تبدیلی ٔ دین یعنی اسلام قبول کرنے کی وجہ سے وحشیانہ انداز سے کردیتے تھے ،چناچہ اہلِ مکہ

 ،خبیبؓ اوردوسرے صحابۂ کرام ؓ کو جسمانی ، ذہنی اور ہر طرح کی اذیتیں دیں ۔نبی کریم 
ؓ
صلى الله عليه وسلم شہیدکردیا۔ اور حضرت بلالؓ، یاسرؓ ،خباب

دردوں کا سماجی بائیکاٹ کیا گیا اور مسلمانوں کو اتنا صلى الله عليه وسلم ں تلخ کردیں۔آپ اور اس کے صحابہ کرام ؓ کی زندگیا
م
اور ان کے خاندان اور ہ

بدر ، احد تنگ کیا گیا کہ بالآخر انہیں مکہ مکرمہ سے ہجرت کرنی پڑی ۔ لیکن پھر بھی اہلِ مکہ نے حبش اور مدینہ تک ان کا پیچھا کیا اور ان سے 

 ،یہاں تک کہ "صلح حدیبیہ کے موقع پر بھی انھوں نے اپنی اس تنگ نظری کا مظاہرہ کرتے ہوئے یہ اور خندق کی معرکہ آرائیاں کیں

شرط رکھی کہ ہمارا جو بھی شخص مسلمان ہوکر تمہارے پاس مدینہ منورہ میں آئے گا آپ اسے واپس کریں گے

[13]

" 

دینِ اسلام ،چونکہ اس کا دعوی ہے کہ وہ کائناتی اور آخری الہامی دین ہے،اس لئے اس نےاس حوالے سے کائناتی اور انقلابی تعلیمات 

باانہ سوچ کے برعکس اسلام نے مذہبی رواداری اور بین الاقو ب
عص

 

مت

 عالم کی غیر روادانہ اور 
ِ
امی ہم آہنگی کا درس دیتے ہوئے اپنی دیں۔اقوام

واضح ہدایات دیں ؛کہ عقیدہ ، مذہب ، فکر اور تہذیب کے حوالے سے ہر شخص کو آزادی حاصل ہونی چاہیے ،کوئی کسی پر جبر و اکراہ نہ 

  کرے ،چناچہ قرآن مجید میں ارشاد ہے
يه
َ
غ
ْ
نَ ال دُ م 

ْ
ش نَ الرُّ بَیَّ د تَّ

َ
ين  ق  

ي الده رَاهَ ف 
ْ
ك  إ 

َ
 ’’." لا

[14]

دین کے معاملے میں کوئی زبردستی  "

اء نہیں ہے ،صحیح بات غلط خیالات سے الگ چھانٹ کر رکھ دی گئی ہے 
َ
ن وَمَن ش م 

ْ
يُؤ

ْ
ل
َ
اء ف

َ
مَن ش

َ
فُرْ " ف

ْ
يَك

ْ
ل
َ
[15]ف

۔ جو چاہے ایمان لے 

  کی زبانی یہ اعلان کرایاصلى الله عليه وسلمتعالیٰ نے واضح الفاظ میں اپنے پیغمبر هللا‘‘آئے اور جوچاہے کفر اختیار کر 
ُ
ينُك مْ د 

ُ
ك
َ
يَ : " ل مْ وَل 

ين    "د 

[16]

کے واسطے سے مسلمانوں کو عقیدے و مذہب کے سلسلے صلى الله عليه وسلم تمہارے لئے تمہارا دین اور میرے لئے میرا دین " اور نبی کریم 

ینَ :   طور پر ممانعت کرتے ہوئے فرمایامیں جبر و اکراہ سے قطعی ن  م 
ْ
 مُؤ

ْ
وا
ُ
ون
ُ
ى يَك اسَ حَتَّ هُ النَّ ر 

ْ
ك
ُ
نتَ ت

َ
أ
َ
ف
َ
کیا تو لوگوں کو مجبور "[17]" " أ

 " ئیں؟ یعنی آپ کو یہ ہرگز اجازت نہیںکرے گا کہ وہ مؤمن بن جا

 فکر ، تہذیب و تمدن یا تو انسانوں کو ورثے میں ملتے ہیں یا وہ خود اپنے علم ،عقل ، فہم،تجر
ِ
بے اور اصل بات یہ ہے کہ عقیدہ ، مذہب ، نظام

ایک طرف تو ان کی فطری آزادی میں  مشاہدے کے نتیجے میں اختیار کرتے ہیں ، اس لئے اگر ان معاملات میں لوگوں پر جبر کیا گیا تو

مداخلت ہوگی تو دوسری طرف جبری طور پر درآمد کئے ہوئے مذہب و فکر کو وہ دل سے قبول نہیں کریں گے ، جس کے نتیجے میں مزاحمت 

 ہوگی، اور اس کا بالآخر انجام فتنہ، فساد، خونریزی اور بد امنی ہوگا۔

انسان کے فطری تقاضوں کاخیال رکھتا ہے ، اس لئے اس معاملے میں جبر و اکراہ کی اجازت نہیں اسلام چونکہ دینِ فطرت ہے ، اس لئے وہ 

ا حِسنہ کے ساتھ ضرور دی 

 

طۃ

 

دیتا ۔البتہ اسلام اس بات پر ضرور زور دیتا ہے کہ سچ ایک ہی ہوتا ہے اس لئے سچ کی دعوت حکمت و موغ

 یں ،چاہیں تو نہ کریں ۔جائے ، پھر لوگو ں کا اختیار ہے چاہیں تو اسے قبول کر

 (67)                                      ء(6220مارچ  –جنوری)..   01؍ شمارہ 07 جلد:یرم  لأأ

ر ، اسلام مختلف معاشروں میں روادارانہ فضا قائم کرنا چاہتا ہے ، اسلام چاہتا ہے کہ لوگوں کے سماجی تعلقات خراب نہ ہوں ، وہ باہمی پیا

ور ایسے محبت و الفت کے ساتھ رہیں، اس لئے وہ ایک دوسرے کے عقیدے، مذہب اور مذہبی شخصیات کے احترام کا درس دیتا ہے ا

رویے اور طرزِ عمل سے روکتا ہے جس سے مختلف مذاہب کے ماننے والوں کے درمیان نفرت و عداوت کی فضا قائم ہو، اور عالمی امن 

وں کے خلاف نا شا ئستہ زبان 

ے

خطرے میں پڑے۔اس لئے وہ اپنے ماننے والوں کو دوسرے مذاہب والوں یا ان کے مذہبی رہنمائ

سے روکتا ہے،کیونکہ اس میں ایک تو ناشائستگی ہے تو دوسری طرف مختلف مذاہب کے ماننے والوں  ( (Abusive languageبولنے

: ولاتسبوا الذین  کے مابین ٹکراؤ کا امکان ہے ،جس کی وجہ سے دھرتی پر فساد کھڑا ہوسکتا ہے، چنانچہ قرآن مجید میں ارشاد ہے

’’عدوًا بغیر علمالله فیسبوا االله یدعون من دون ا

[18]

کے سوا جن کو پکارتے ہیں ان کو برا بھلا مت کہو ،کہیں ایسا الله یہ لوگ ا 

 ‘‘ کو برا بھلا کہنے نہ لگیںالله نہ ہو کہ یہ لوگ حد سے گزر کر جہالت کی بنا پر ا

م نے ملکی اور عالمی امن کے حوالے سے جو کوششیں کی تھیں ہم اس کی چند مثالیں ذکر صلى الله عليه وسلم  اسلام پیغمبرِ

ھ

 

غن

اور خلفاء راشدین رضی اللہ 

 :کرتے ہیں

 میثاقِ مدینہ

دیوں اور نے مدینہ منورہ آمد کے موقع پر ملک میں امن و امان کی فضا قائم کرنے ، ملکی استحکام اور بقائے باہمی کیلئے یہوصلى الله عليه وسلم آپ 

کے نام سے مشہور ہے۔ اس کے مندرجات پر غور ( Charter of Madina)مسلمانوں کے درمیان ایک معاہدہ کیا تھا جو میثاقِ مدینہ

 کرنے سے معلوم ہوتا ہے کہ وہ عالمی امن وامان ، انسانی احترام، مساوات ، ایک دوسرے کی خیرخواہی ، بقائے باہمی اور رواداری کی اعلیٰ

 : ، اس میں دیگر امور کے ساتھمثال ہے

ہر فریق کو مذہبی آزادی ، اور اندرونی خود مختاری کا حق دیا گیا تھا ، اور یہ طے پایا تھا کہ کسی بھی فریق کو "

دوسروں کی جان ، مال ، عزت اور مذہبی معاملات میں مداخلت کی اجازت نہیں ہوگی ، ہر فریق اپنے 

د و خودمختارہوگا ، ریاست دشمنوں کو کوئی بھی پناہ نہیں دے گا ،بیرونی مذہب اور داخلی معاملات میں آزا

قوتوں کی طرف سے مدینہ منورہ پر حملے کی صورت میں سارے فریق مل کر ا س کا دفاع کریں گے 

۔معاہدے کے کسی فریق پر کسی بیرونی دشمن نے حملہ کیا توسارے مل کر اس کا دفاع کریں گے، 

 مظلوم ہوگابلا تفریق اس کی مدد کی جائے گی ، اور معاہدے کا ہر فریق دوسروں کا معاہدے کا جو بھی فریق

خیر خواہ رہے گا

[19]

" 

د پر ظلم کیا ،اس کانقصان کیا ،یا اس کی نے فرصلى الله عليه وسلم اس حوالے سے مسلمانوں کو ہدایت کرتے ہوئے آپ 
ِ
مایا: "یاد رکھو !جس نے مُعاہم

طاقت سے زیادہ اس پر بوجھ ڈالا یا اس سے کوئی چیز زبردستی لی ،تو میں اس کے خلاف قیامت کے دن مقدمہ لڑوں گا

[20]

اور یہ بھی  " 

د کو قتل کیا ،جس کے تحفظ کا ذمہ ا فرمایا کہ
ِ
پر ہے اس پر جنت کی خوشبو حرام ہے ۔ اور جنت کی صلى الله عليه وسلم و رسول الله :"جس نے کسی معاہم

خوشبوستر سال کی مسافت سے آتی ہے

[21]

" 

کا یہ معاہدہ اپنی مثال آپ صلى الله عليه وسلم ملکی اور بین الاقوامی سلامتی،امن و امان،مذہبی رواداری،اور بقائے باہمی کے حوالے سے آپ 

 سے پہلے کی انسانی تاریخ میں اس کی کوئی مثال نہیں ملتی۔صلى الله عليه وسلم ہے،آپ 

 قیا
ِ
 (68)     مطالعہ یاتیتجز یکا رکاوٹ؟ عصرِ حاضر کے تناظر میں یامذہب کا کردار: معاون  امن میں م

ا انسانی صلى الله عليه وسلم بدولت آپ یہ وہ تحریری معاہدہ تھا جس کی ’’

ے

نے آج سے چودہ سو سال پہلے ایک ایسا ضابب

معاشرہ میں قائم کیا جس سے شرکائے معاہدہ میں ہر گروہ اور ہر فرد کو اپنے اپنے عقیدے و مذہب کی 

آزادی کا حق حاصل ہوا اور انسانی زندگی کی حرمت قائم ہوئی۔یہودیوں کے ساتھ رواداری،آزادی،اور 

 کی تاریخ ساز دستاویز اور اس کی دفعات اپنی حقیقت پر آپ گواہ ہیں۔مذہبی ان کے حقوق کے تحفظ

رواداری،امن و سلامتی، آزادی اور انصاف کا ہر جوہر اس میں موجود ہے۔

[22]

‘‘ 

 :ہدہ نجرانمعا

نے ملکی اور عالمی امن کے حوالے سے جو کوششیں کی تھیں، اس کا ایک اور ثبوت نجران کے عیسائیوں کے ساتھ کیا ہوا معاہدہ صلى الله عليه وسلمآپ 

نے جو معاہدہ لکھوایا تھا اس کے الفاظ کچھ اس طرح تھے:"نجران اور اس کے آس پاس صلى الله عليه وسلمہے۔نجران کے عیسائیوں کے لئے آپ 

اور اس کے رسول کی طرف سے ضمانت دی جاتی ہے ۔یہ ضمانت جو موجود اللهجان،مال اور مذہب کے بارے میں ا کے عیسائیوں کو ان کی

 میں مزاحمت کی جائے گی اور نہ 

ے

ہیں ان کے لئے بھی ہے اور جو آنے والے ہیں ان کے لئے بھی ہے۔نہ ان کے منصبی فرائض کی ادائگ

جائے گی،کوئی اسُقف)عیسائیوں کا بڑا مذہبی پیشوا( اپنے منصب سے برطرف نہ کیا ان کے حقوق و مراعات میں کسی قسم کی تبدیلی کی 

جائے گا،اور نہ کوئی راہب اپنے راہب خانے سے نکالا جائے گا اور نہ کوئی پادری اپنے عہدے سے علاحدہ کیا جائے گا۔یہ لوگ اپنی چھوٹی 

 رہے تھے۔کسی مجسمے یا صلیب کو توڑا نہ جائے گا ۔نہ انھیں کسی پر ظلم بڑی چیز سے اسی طرح فائدہ اٹھاتے رہیں گے جس طرح پہلے اٹھاتے

کرنے کی اجازت ہوگی اور نہ ان پر کوئی ظلم کرے گا۔۔۔۔۔۔یہ ضمانت انھیں خدا اور اس کے رسول ؐ کی طرف سے قیامت تک کے لئے 

دی جاتی ہے بشرطیکہ وہ کسی ظلم کا ارتکاب نہ کریں۔

[23]

‘‘ 

 :تہذیبی اور ثقافتی آزادی

نے اسلامی ریاست کے اندر مختلف مذاہب کے لوگوں کو جس قسم کی مذہبی، فکری ،تہذیبی اور ثقافتی آزادی دی تھی اس کا صلى الله عليه وسلم آپ 

 میں کوئی قدغن نہیں صلى الله عليه وسلم سکتا ہے کہ آپ اندازہ اس بات سے بھی کیا جا 

ے

نے انھیں شادی بیاہ،کھانے پینے اور مذہبی رسوم کی ادائگ

تھا تو آپ  لگائی۔اگر کوئی غیر مسلم چار سے زیادہ بیویاں رکھتا یا محرمات سے نکاح کرتا یا دو بہنوں کو نکاح میں رکھتا جو ان کے مذہب میں جائز

اسے اسلامی تعلیمات کا پابند بناتے۔نوفل بن صلى الله عليه وسلم تھے،البتہ جب وہ اسلام قبول کرتا تو آپ  اس سے کوئی سروکار نہیں رکھتےصلى الله عليه وسلم 

 معاویہ مسلمان ہوئے تو اس کے پاس پانچ بیویاں تھیں،

[24]

اسدی مسلمان ہوئے تو اسکی آٹھ بیویاں تھیں قیس بن حارث

[25]

،غیلان 

کو چھوڑدینے کا حکم  نے انہیں چار چار بیویاں رکھنے اور باقیوںصلى الله عليه وسلم بن اسلم ثقفی مسلمان ہوئے تو اسکے پاس دس بیویاں تھیں۔آپ

 دیا۔

[26]

نے اسے ایک کو چھوڑنے کا حکم دیا۔صلى الله عليه وسلم فیروز دیلمی مسلمان ہوئے تو اس کے نکاح میں دو بہنیں تھیں آپ 

[27]

لوگ اپنے  

نے غیر مسلموں پر کوئی پابندی نہیں لگائی البتہ قرآن مجید نے صلى الله عليه وسلم باپ کی دوسری بیوی )ماں کے علاوہ(سے شادی کرتے تھے،آپ 

قرار دیا۔ مسلمانوں پر یہ نکاح حرام

[28]

 

نے غیر مسلموں کے شراب پینے اور خنزیر کھانے کے بارے میں فرمایا:" شراب ان کے لئے ایسی ہے جیسے ہمارے صلى الله عليه وسلم آپ 

  ہے جیسے ہمارے لئے بکریلئےسرکہ اور خنزیر ان کے لئے ایسے

[29]

مطلب کہ نہ ان کے شراب پینے پر پابندی،نہ اس کے بنانے اور "

اس طرح کے حرام جانور کے( کھانے پر پابندی نہ اس کے پالنے کاروبار کرنے کرنے پر کوئی قدغن۔اسی طرح ان کے لئے نہ خنزیر)یا 

 اور فروخت کرنے پر کوئی روک ٹوک۔البتہ انہیں شراب اور خنزیر مسلمانوں کی بستی میں یا مسلمانوں کو بیچنے پر پابندی تھی۔

حضرت عثمان رضی اللہ عنہ کے عہد میں خلفائے راشدین رضی اللہ عنہم کا مختلف مذاہب کے لوگوں کے ساتھ جو رویہ رہا اس کا اندازہ 

 :کے عیسائی بطریق نےفارس کے اسقف شمعون کے نام جو خط لکھا تھا اس سے لگایا جا سکتا ہے (Mery) میری

عرب جنھیں خدا نے دنیا کی حکومت عطا کی ہے،دینِ عیسوی پر حملہ نہیں کرتے بلکہ ہمارے معاون "

کا احترام کرتے ہیں،اور ہمارے گرجاؤں،راہبوں اور راہب  ہوتے ہیں،وہ ہمارے خدا اور ہمارے اولیاء

 ےدیتے ہیں،کسی مسلمان )چاہے وہ عام آدمی ہو،افسر ہو یا حکمران ( کو اجازت نہیں کہ 
ت
 
غطی

خانوں کو مالی 

کسی غیر مسلم کی جائداد پر قبضہ کرے

[30]

" 

 متحدہ نے "
ِ
ر یشن آف ہیومن رائٹس کہا جاتا ہے۔اس کے آرٹیکل ۱۹۴۸اقوام

ئکل ی
میں یہ کہا  ۱۸ع میں وہ چارٹر منظور کیا جسے یونیورسل ڈ

دمی اپنے مذہب کو تبدیل گیا ہے کہ:" ہر آدمی خیال،ضمیر،اور مذہب کی آزادی کا حق رکھتا ہے۔اس حق میں یہ بھی شامل ہے کہ آ

 متحد
ِ
اااقوام ً

 

ب
ئق ت
حق
ہ کا کارنامہ کرسکے اور اپنے مذہب کا خفیہ یا اعلانیہ اظہار کر سکے یا دوسروں کو اس کی تعلیم دے،اقوام متحدہ کا یہ چارٹر بھی 

 متحدہ سے ایک ہزار سال سے بھی زیادہ
ِ
ین ہے جو اقوام

َ
پہلے ظہور میں آیا تھا ۔اسلام نے  نہیں بلکہ وہ بھی اسی اسلامی انقلاب کی ایک د

تقسیم تاریخ میں پہلی بار شرک کے نظام کو ختم کیا جس نے انسان اور انسان کے درمیان فرق و امتیاز کا ذہن پیدا کر رکھا تھا۔اسی غیر حقیقی 

طرف اس معاملہ میں انسانی ذہن کو بدلا  کا نتیجہ اونچ نیچ کا وہ سماج تھا جو تمام قدیم زمانوں میں مسلسل پایا جاتا رہا ہے۔اسلام نے ایک

 ،دوسری طرف اس نے وسیع پیمانہ پر عملی انقلاب بر پا کر کے انسانی آزادی اور انسانی احترام کا ایک نیا دور شروع کیا۔یہ دور تاریخ میں

ریت کے جدید انقلاب کا سبب مسلسل سفر کرتا رہا ،یہاں تک کہ وہ یورپ میں داخل ہو گیا اور بڑھتے بڑھتے آخرکار آزادی اور جمہو

ئوولر ایڈیشن ہے جو بہت پہلے ساتویں صدی عیسوی میں عرب میں برپا 
ئکت ب
س

بنا۔جدید یورپ کا جمہوری انقلاب اسی اسلامی انقلاب کا 

ہواتھا

[31]

" 

 :دوسروں کے مال ، مالی وسائل اور سرزمین پر ناجائز طور پر قبضہ کرنا

یہ ایک حقیقت ہے کہ مال انسانی زندگی کا سہارا ہے اور مالی وسائل مال کے حصول کا ذریعہ ہیں ۔ اگر کسی سے اس کا مال یا اس کے مالی 

اس کا مطلب یہ ہوگا کہ اس سے جینے کا حق چھینا جا رہا ہے ۔ اسی طرح ہر انسان ،  وسائل چھینے جائیں یا ان پر ناجائز طور پر قبضہ کیا جائے تو

 ان کی اور ہر قوم اپنی دھرتی سے فطری طور پر محبت کرتے ہیں اور اسے اپنے گھر کی طرح سمجھتے ہیں اگر اس پر ناجائز طور پر قبضہ کیا جائے یا

یہ ہوگا کہ ان کے گھر پر قبضہ کرکے ان کی زندگی ان پر تنگ کی جارہی ہے یا ان کی آزادی اور خودمختاری سلب کی جائے تو اس کا مطلب 

 آزادی اور خودمختاری ان سے چھینی جا رہی ہے۔

ظاہر بات ہے کہ ایسی صورتحال انسان کے لئے موت اور حیاتی کا مسئلہ بن جاتی ہے ،ایسی صورتحال میں ایک خود دار انسان اور 

 علاوہ اور کوئی چارہ نہیں کہ غاصب سے لڑکر اسے اپنے مال و ملک سے باہر دھکیل دے یا پھر جان دے دے خوددارقوم کے لئے اس کے

کے سوا ۔ اور ایک باوقار انسان ایسی صورتحال میں لڑنے اور مرنے کو ترجیح دے گا ۔ جس کا نتیجہ خونریز لڑائی ، زبردست تباہی ، فتنہ و فساد 

 کچھ نہیں ہوگا ۔

 :کے بعد کی لڑایوں کا مقصد صنعتی انقلاب

 قیا
ِ
 (70)     مطالعہ یاتیتجز یکا رکاوٹ؟ عصرِ حاضر کے تناظر میں یامذہب کا کردار: معاون  امن میں م

 عالم کی تاریخ پر نظر ڈالی جائے تو معلوم ہوگا کہ اب یہ لڑائیاں اکثر مذکورہ وجوہات کی بنا ء پر ہی ہو
ِ
رہی ہیں ۔ صنعتی انقلاب کے بعد اقوام

نے اور اپنی مصنوعات کے صنعت اور ٹیکنالوجی کے حوالے سے ترقی یافتہ ممالک خام مال حاصل کرنے ، سستی اجرت پر مزدور حاصل کر

لئے منڈیاں تلاش کرنے کے لئے انیسویں اور بیسویں صدی کے شروع میں غریب آفریکی ریاستوں ، مشرق وسطیٰ کی ریاستوں ، جنوبی 

ائیوں کا ایشیا کی ریاستوں کو اپنی کالونیوں میں تبدیل کردیا ۔ہوسِ ملک گیری اور توسیع پسند انہ ذہنیت بیسویں صدی میں دو عالم گیر لڑ

باعث بنی جس میں چھ کروڑ سے زائد لوگ قتل ہوئے ،اور کروڑوں لوگ بھوک ، بدحالی ، بیماریوں اور بیروزگاری کا شکار ہوئے اور دنیا 

ایک عرصے تک کساد بازاری کا شکار رہی ۔

[32]

 

 عالم نے پہلی عالمگیر لڑائی کی تباہ کاریوں کےبعد
ِ
اور اس کے ناکارہ ہونے کی وجہ سے دوسری عالمگیر  (League of Nations) اقوام

اسلام نے کے نام سے ادارے بنائے تاکہ ان کے ذریعے دنیا میں امن و امان قائم کیا جائے لیکن  (United Nations) لڑائی کے بعد

 نہ چودہ سو سال پہلے امنِ عالم کے حوالے سے واضح ہدایات دی تھیں کہ کسی شخص کے مال ، مالی وسا ئل یا قومی وسائل پر ناجائز طور پر قبضہ

 :کیا جائے ورنہ دھرتی پر فتنہ و فساد برپا ہوگا۔ اور خدا کو فساد پسند نہیں ۔چناچہ قرآن مجید میں ارشاد ہے

هَا " يُّ
َ
رَاضٍ يَا أ

َ
 عَن ت

ً
جَارَة ونَ ت 

ُ
ك
َ
ن ت

َ
 أ
َّ
لا ل  إ  بَاط 

ْ
ال مْ ب 

ُ
مْ بَيْنَك

ُ
ك
َ
مْوَال

َ
 أ
ْ
وا
ُ
ل
ُ
ك
ْ
أ
َ
 ت
َ
 لا

ْ
ينَ آمَنُوا ذ 

َّ
ال

مْ 
ُ
نك  

 " [33]مه

و،سوائےاس کے کہ لین دین ہو تمہارے  اے ایمان والو! ایک"

ے

دوسرے کا مال ناجائز طور پر مت کھائ

 "درمیان، ایک دوسرے کی رضامندی کے ساتھ

لین دین چاہے دو افراد کے درمیان میں ہو یا دو ممالک کے مابین ہو۔اور لین دین سے مراد یہ ہے کہ آپس میں منافع کا تبادلہ ہوجیسے 

محنت وغیرہ میں ہوتا ہے ۔اور یہ بھی ایک دوسرے کی دلی رضامندی کے ساتھ ہونا چاہیے ,کسی پر کوئی دباؤ  تجارت ، صنعت ، کاروبار اور

 ":لا يحل مال امرئ الا بطيب نفس منهنے فرمایا صلى الله عليه وسلمنہیں ہونا چاہیے ۔ ایک روایت میں آپ 

[34]

کسی آدمی کا مال اس کی دل 

"لا تظلمون ولا تظلمون کی رضامندی کے بغیر کھانا حلال نہیں" اسلام نے اس حوالے سے اصول یہ بتایا کہ :

[35]

نہ تم کسی پر ظلم کرو  

 "لا ضرر ولا ضرارنے فرمایا :صلى الله عليه وسلماور نہ تم پر ظلم کیا جا ئے" آپ 

[36]

و اور نہ کسی اور کو نقصان پہنچاؤ

ے

 "نہ خود نقصان اٹھائ

 جن سے مال حاصل کرنا حرام ہے،جس کی پوری تفصیل قرآن 

ے

اس حوالے سے اسلام نےمسلمانوں کو ایک ایک کر کے وہ ذرائع بتا دیئ

 وسنت میں موجود ہے۔

ت نہیں کسی کے ملک یا اس کے کسی حصے پر ناجائز قبضہ تو دور کی بات ہے اسلام توبالشت کے برابر بھی کسی کی زمین پر ناجائز قبضے کی اجاز

 طوقہ یوم القیٰمةمن سبع أرضین لا یقبل منہ نے فرمایا :صلى الله عليه وسلمدیتاچنانچہ اسلام کے پیغمبر 
ً
 من الأرض ظلما

ً
من أخذ شبرا

 "صرف ولا عدل

[37]

کے برابر کسی کی زمین پر ناجائز طور پر قبضہ کیا تو قیامت کے دن تہ تک وہ زمین اس کی گردن جس نے ایک بالشت 

 "پر لا د دی جائے گی اور نہ اس کی نفل عبادت خدا کے ہاں قبول ہوگی اور نہ فرض عبادت

اپنے ماننے والوں کو ایسے ارادے سے اسلام نے ہوسِ ملک گیری کی نیت سے کسی کے ملک پر قبضہ کرنے کو قطعی طور پر حرام ٹھرایا اور 

کی راہ میں  بھی روک دیا ، چنانچہ اسلام تبلیغِ دین کاحکم دیتا ہے اور یہ ہر ایک مذہب والے کا حق مانتا ہے اور اس سلسلے میں جو بھی دینِ اسلام

کلچر لوگوں پر نافذ کرے یا مسلمانوں کو ان کی  رکاوٹ بنے اور لوگوں کو ایک مذہب یا فکر پر مجبور کرے یا جبری طور پر اپنی تہذیب یا اپنا

دینی تعلیمات پر عمل کرنے سے روکے، اس کے خلاف جہاد کرنے کا حکم دیتا ہے لیکن جہاد کے سلسلے میں وضاحت کردی کہ وہ محض " 

پر تسلط حاصل کرنے یا کسی اور نیت  اعلاء کلمۃ اللہ " یعنی خدا کی بات کو بلند کرنے کے لئے ہو،کسی کے ملک پر قبضہ کرنے یا ان کے وسائل

 سے نہ ہو ،ورنہ وہ جہاد فی سبیل اللہ)اللہ کے راستے میں( نہیں ہوگا بلکہ فساد فی الارض )زمین پر فساد پھیلانے (کےلئے ہوگا ۔ چنانچہ

)جس میں مال و سےپوچھا گیا کہ ایک شخص مالِ غنیمت صلى الله عليه وسلم حضرت ابو موسیٰ اشعری رضی اللہ عنہ سے روایت ہے کہ:رسول اللہ 

ا ارض بھی آجاتا ہے( کے لئے لڑتا ہے ،کوئی ناموری اور شہرت کے لئے لڑتا ہے ، کوئی اپنی بہادری کے جوہر دکھانے 

ے

طۃ

 

اسباب کے علاوہ ح

لڑتا  اور دوسروں پر اپنی دھاک بٹھانے کے لئے لڑتا ہے ، اور کوئی قومی تعصب و حمیت کے لئے لڑتا ہے، ان میں کون سا اللہ کی راہ میں

 االلهصلى الله عليه وسلمہے ؟ آپ 
ئ
ب

وو فی سب
ه
ف

ئاا  ب
 االله هی العل

 

مة
کل
 "نے فرمایا :من قاتل لتکون 

[38]

جو شخص اس مقصد کے لئے قتال کرتا ہے کہ اللہ کا 

 " للہ کے راستے میں جہاد کرنے والا ہےکلمہ بلند ہو ، وہی ا

انہ دین کو لوگوں تک پہنچانا ،دنیا سے ظلم کو مٹانا ، عدل ، انصاف اور سما جی اور خدا کے کلمہ کو بلند کرنے کا مطلب ہے کہ خدا کے رحیئ

ں کو ظالم ، بےرحم ، سفاک اور مساوات کا نظام قائم کرنا ، لوگوں کو مذہبی اور فکری حوالے سے آزادی دلانا ، عوام الناس کےگردنو

نے ایک اور روایت میں وضاحت صلى الله عليه وسلم استحصالی قوتوں کے پنجے سے آزادی دلانا ۔ اور یہ سب کچھ خدا کی رضا کے لئے ہو چنانچہ آپ 

صل نہیں کرپائے گا فرمادی کہ جو کام خدا کی رضا کے لئے نہ کیا گیا ہو چاہے بظاہر وہ کتنا ہی عظیم ہو لیکن وہ خدا کےہاں قبولیت کی سند حا

بة وجبة االلهصلى الله عليه وسلم،چنانچہ آپ  ب
ی 

 

غ

 

بت
ب

ل من العمل الا ما کان لة خالًصا وا
بب
ئق ی

 "نے فرمایا :ان االله لا 

[39]

خدا صرف وہی عمل قبول کرتا ہے جو 

 " اسی کے لئے ہوا ہو، اور اس کی رضامندی کے حصول کے لئے ہوخالصۃً

حضرت عمر فاروق رضی اللہ عنہ کے دور میں مسلمانوں کی فوج نے ایک عیسائی کی فصل کو روند ڈالا،اس نے آپ رضی اللہ عنہ کے ہاں 

 اد اکر دیشکایت پیش کی تو آپ رضی اللہ عنہ نے اس کی فصل کی قیمت دس ہزار درہم بیت المال سے 

[40]

یہ اس بات کی علامت ہے کہ 

 مالی نقصان مسلمانوں کے ہاں نہ کسی فرد کو اجازت ہےکہ کسی کو مالی نقصان دے اور نہ کسی ریاستی ادارے کو اجازت ہے کہ وہ کسی کا

 کرے۔

اس لیے عالمی امن کے حوالے سے یہ ضروری ہے کہ کسی کے وسائل پر ناجائز تسلط حاصل نہ کیا جائے جیسے انیسویں اور بیسویں صدی 

جانیں میں غریب اور کمزور ممالک کے وسائل پر ناجائز طور پر قبضے کیے گئے،جس کے نتیجے میں خونریز لڑائیاں ہوئیں اور کروڑہا لوگوں کی 

 ضایع ہوئیں،اور بدقسمتی سے آج بھی کسی نہ کسی صورت میں یہ سلسلہ جاری ہے۔

  :عدم مساوات 

کے  جیسے کسی قوم یا گروہ کا رنگ،نسل،زبان، یا وطنیت کی بنیاد پر اپنے آپ کو برتر اور دوسروں کو کمتر سمجھنااور پھر عملی طور پردوسروں

 ساتھ امتیازی سلوک برتنا۔

امنِ عالم میں خلل ڈالنے والی تیسری اہم چیز انسانیت کے مابین عدم مساوات کا رویہ ہے۔یہ ایک بہت بڑی گمراہی ہے جو دنیا میں ہمیشہ 

عالمگیر فساد کاموجب بنی رہی ہے۔قدیم ترین زمانے سے لے کرآج تک ہر دور میں انسان بالعموم انسانیت کو نظرانداز کر کے اپنے گرد 

چھوٹے دائرے کھینچتا رہا ہے،جن کے اندر پیدا ہونے والوں کو اس نے اپنا اور باہر پیدا ہونے والوں کو غیر قرار دیا ہے۔یہ کچھ چھوٹے 

 پیدا ہونا دائرے کسی عقلی اوراخلاقی بنیاد پر نہیں بلکہ اتفاقی پیدائش کی بنیاد پر کھینچے گئے ہیں۔کہیں ان کی بنا ایک خاندان،قبیلے یا نسل میں

اور کہیں ایک جغرافی خطے میں یا ایک خاص رنگ والی یا ایک خاص زبان بولنے والی قوم میں پیدا ہوجانا ہے۔پھر ان بنیادوں پر اپنے اور ہے 

 قیا
ِ
 (72)     مطالعہ یاتیتجز یکا رکاوٹ؟ عصرِ حاضر کے تناظر میں یامذہب کا کردار: معاون  امن میں م

غیر کی جو تمیز قائم کی گئی ہے وہ صرف اس حد تک محدود نہیں رہی کہ جنھیں اس لحاظ سے اپنا قرار دیا گیا ہو ، ان کے ساتھ غیروں کی 

یادہ محبت اور زیادہ تعاون ہو، بلکہ اس تمیز سے نفرت،عداوت،تحقیر وتذلیل اور ظلم وستم کی بدترین شکلیں اختیار کی گئی بنسبت ز

ہیں۔اس کے لئے فلسفے گھڑے گئے ہیں،مذہب ایجاد کیے گئے ہیں،قوانین بنائے گئے ہیں،اخلاقی اصول وضع کیے گئے ہیں،قوموں اور 

مسلک بنا کر صدیوں اس پر عملدرآمد کیا ہے۔سلطنتوں نے اس کو اپنا مستقل 

[41]

 

 یا برابری نہیں کرسکتا،اسی ہندوؤں کی سوچ کے مطابق آریا نسل دنیائے انسانیت پر ایسی برتری رکھتی ہے کہ دنیا کا کوئی انسان اس کا مقابلہ

ر ی،ویش،شودر ۔برہمن کی باقی سارے طبقات پر بالادستی قائم کی گئی 

 

ت

 

ش
ه
ک

اصول پر انہوں نے سماج کو طبقات میں تقسیم کر دیا،برہمن،

 وفکری امامت کا اور غیر برہمن شودروں کو انتہائی گھٹیا اور نیچ مقام دیا گیا۔یونان کے دانشور ارسطو جو بہت بڑےفلسفی تھے،جس کی عقلی

مغرب ومشرق کو اعتراف ہے ، نے اصول وضع کیا تھا کہ قدرت نے یونانیوں کو ریاست و اقتدار کے لئے پیدا کیا ہے اور غیر یونانیوں کو 

ں کے بعد غلامی کے لئے۔ اور پھر یونانیوں نے اسی اصول کو اپنایا،اپنے لیے الگ قانون بنائے اور غیر یونانیوں کے لیے الگ ۔یونانیو

رومن امپائر نے بھی اسی اصول کو اپنایا۔رومیوں نے جب قانون بنائے تو پوری نسلِ انسانی کو دو طبقوں میں تقسیم کیا،ایک رومن 

 دوسرے غیر رومن۔غیر رومن کو انہوں نے بربری یا غیر مہذب قرار دیا اور ان کے لئے ایک الگ قانون مرتب کیا،جسے انگلش میں

(Law of Nations)  کہتے ہیں، جس کا مطلب تھا غیر رومیوں کا قانون۔انہوں نے اپنے امور نمٹانے کے لیے الگ قانون وضع کیا

ہوا تھا۔یورپ کا موجودہ نظام جس کی اصل فکری بنیادیں یونانیوں کے تصورات پر قائم ہیں،پھر جس پر رومیوں کے مادہ پرستانہ تصورات 

اثر ڈالا وہ بھی اسی طبقاتی اور غیر مساویانہ نظام پر قائم ہے۔یہی وجہ ہے کہ آج جو نظام وہ دنیا کو دے اور شہنشاہیت زدہ اداروں نے بڑا گہرا 

 متحدہ کا فیصلہ کن ادارہ سلامتی کونسل ہے جس 
ِ
رہے ہیں اور چلا رہے ہیں،اس میں مغرب کی چار بڑی طاقتوں کی بالادستی قائم ہے،اقوام

اہمیت حاصل ہے،پوری دنیا کے دوسوسے زائد ممالک ایک طرف ہوں اور ان پانچ میں سے صرف میں پانچ مستقل ارکان کو فیصلہ کن 

ایک ملک بلکہ اس ملک کا ایک شخص جب چاہے پوری دنیا کے متفقہ فیصلے کو)ویٹو پاور استعمال کرکہ (مسترد کر سکتا ہے۔

[42]

 

 یہودیوں نے اسی بنا پر بنی اسرائیل کو خدا کی چیدہ مخلوق ٹھرایا اور اپنے مذہبی احکام تک میں غیر اسرائیلیوں کے حقوق اور مرتبے کو

ں پر جو ظلم ڈھائے ان کو تاریخ کے صفحات اسرائیلیوں سے فروتر رکھا۔کالے اور گورے کی تمیز نے افریقہ اور امریکہ میں سیاہ فام لوگو

 میں تلاش کرنے کی ضرورت نہیں۔

[43]

 انہوں جنوبی افریقہ میں گوروں کی اقلیت کالوں کی اکثریت پر نہ صرف حکومت کرتی رہی بلکہ

د کا نظام کہا جاتا ہے۔ کالوں نےنسلی امتیاز  1948نے 

 

ئڈ ب
ه

 

ت

ع میں کالوں کے خلاف امتیازی قوانین بھی بنائے ،جنہیں وہاں کی زبان میں اپار

 نیشنل

 

ن

ئق ی

 کے خلاف تحریک چلائی تو ان کے قائدین کو جیل بھیج دیا گیا،جن میں نیلسن منڈیلا بھی شامل تھے۔ اور ان کی سیاسی تنظیم افر

میں رہا کیا گیا  1990سال جیل میں رکھنے کے بعد 27کو غیر قانونی قرار دے دیا گیا،یہاں تک کہ نیلسن منڈیلا کو (A-N-C) کانگریس

اور اس کی تنظیم کو بحال کیا گیا۔

[44]

 

 یورپ کے لوگوں نے برِ اعظم امریکہ میں گھس کر ریڈ انڈین نسل کے ساتھ جو سلوک کیا اور ایشیا اور افریقہ کی کمزور قوموں پر اپنا تسلط 

باہر پیدا ہونے قائم کر کے جو برتاؤ ان کے ساتھ کیا اس کی تہ میں یہی تصور کارفرما رہا کہ اپنے وطن ،اپنی نسل اور اپنی قوم کی حدود سے 

والوں کی جان،مال اور آبرو ان پر مباح ہے،اورانہیں حق پہنچتا ہے کہ ان کو لوٹیں،غلام بنائیں،اور ضرورت پڑے تو صفحۂ ہستی سے 

 مٹادیں۔

 (73)                                      ء(6220مارچ  –جنوری)..   01؍ شمارہ 07 جلد:یرم  لأأ

یں مغربی اقوام کی قوم پرستی نے ایک قوم کو دوسری قوموں کے لئے جس طرح بے رحم بنا کر رکھ دیا ہے اس کی بدتریں مثالیں بیسو

ن دیکھی جا چکی ہیں، ان لڑایوں میں جہاں ہوسِ ملک گیری کار فرما تھی وہاں قومی برتری کا جذبہ بھی نمایا
ئ
می

ں صدی کی دو عالمگیر لڑایوں

 اور نارڈک نسل کی برتری کا تصور جنگِ عظیم دوم میں جو کرشمے دکھا چکا ہے،انہیں نگاہ میں

 

ئت ت
شل

 

ی
ا 

ے

سفۃ
فل
رکھا  تھا،خاص طور پر نازی جرمنی کا 

جائے تو آدمی بآسانی یہ اندازہ کر سکتا ہے کہ انسانوں کے درمیان اونچ نیچ یا عدم مساوات کی سوچ کتنی بُری اور تباہ کن سوچ ہے۔

[45]

 

انسانوں کے درمیان مذکورہ بنیادوں پرعدم مساوات کا رویہ نہایت غیر معقول،ظالمانہ،بے رحمانہ اور امنِ عالم کی تباہی اسلام کی نظر میں 

وفساد کا باعث ہے۔کیونکہ اس قسم کے رویےسے طاقت ور گروہ کو بے پناہ اختیارات حاصل ہوجاتے ہیں اور کمزور ترین ہرقسم کے حقوق 

 :ظالم بادشاہ فرعون کے ذکر میں اللہ تعالی نے فرمایا سے محروم ہوجاتے ہیں۔مصر کے

بْنَاءهُمْ "
َ
حُ أ  

به
َ
نْهُمْ يُذ  

 مه
ً
فَة ائ 

َ
 ط

ُ
ف يَعًا يَسْتَضْع  هَا ش 

َ
هْل
َ
رْض  وَجَعَلَ أ

َ ْ
ي الأ  ف 

َ
رْعَوْنَ عَلا  ف 

نَّ إ 

ينَ  د  فْس 
ُ ْ
نَ الم انَ م 

َ
هُ ك نَّ سَاءهُمْ إ  ي ن   [46] "وَيَسْتَحْي 

یقینََ فرعون زمین پر سرکش ہوگیا تھا اور اس نے وہاں کے لوگوں کے کئی گروہ بنا رکھے تھے۔ان میں سے 

 ذبح کر ڈالتا تھا اور اور ان کی عورتوں کو زندہ رہنے دیتا ایک گروہ کو کمزوربنا رکھا تھاکہ ان کے لڑکوں کو

 "تھا۔یقینََ وہ تھا ہی فساد پھیلانے والوں میں سے

کو ذبح کرا دیتا مصر میں فرعون نے اپنے آپ کو اور اپنی قوم کو بالادست بنا رکھا تھا اور بنی اسرائیل قوم کو کمزور بنا یا ہوا تھا اور ان کے بیٹوں 

 ن کے اس کردار کو اللہ تعالی نے فساد قرار دیا اور فرعون کو فسادپھیلانے والا کہا۔اس لیے اسلام کی نظر میں ہر وہ نظام )خواہ ملکیتھا۔ فرعو

ت ہو یا بین الاقوامی( جوانسانوں کے درمیان مساوات کی بجائے درجہ بندی پر ایمان رکھتا ہو،جہاں دولتمند اور بااثر لوگ ہی حقوق ومراعا

متمتع ہوتے ہوں اور باقی لوگ ثانوی حیثیت رکھتے ہوں فرعونی نظام ہے۔سے 

[47]

 

مرد اور ایک عورت یعنی حضرت آدم و حوا  اسلامی تعلیمات کے مطابق تمام انسانوں کا خالق ایک ہے،اسی نے سارے انسانوں کو ایک

ماا السلام سے پیدا کیا ہے،پھر ان کی نسل کو دنیا میں پھیلادیا۔مختلف علاقوں اور آب ہواؤں میں رہنے کی وجہ سے ان کے 
ئھ
علن

ر سے برابر رنگ،زبانیں اور نسلیں مختلف ہوئیں۔لیکن چونکہ ان کے والدین ایک ہی ہیں، اس لئے تمام انسان اپنی اصلیت کے اعتبا

ہیں۔رنگ،نسل ،زبان،اور وطنیت یہ ساری چیزیں برائے تعارف ہیں۔انسان کی فضیلت اور برتری کا معیار یہ چیزیں نہیں ہو 

سکتیں،اس لیے کہ کسی خاندان،رنگ ،نسل یا خاص وطن میں پیدا ہونا کسی انسان کی قدرت واختیار میں نہیں ہے،جبکہ فضیلت اور برتری 

 :کسبی چیز ہونی چاہیئے،جیسے ایمان،اخلاق،کردار، وپرہیزگاری وغیرہ،چنانچہ اللہ تعالی کا ارشاد ہے کا معیار کوئی

نْهُ    م 
َّ
نْهَا زَوْجَهَا وَبَث قَ م 

َ
ل
َ
دَةٍ وَخ فْسٍ وَاح  ن نَّ  

م مه
ُ
ك
َ
ق
َ
ل
َ
ي خ ذ 

َّ
مُ ال

ُ
ك  رَبَّ

ْ
قُوا اسُ اتَّ هَا النَّ يُّ

َ
مَا " يَا أ

سَاء یرًا وَن  ث 
َ
 ك
ً
"ر جَالا

[48]

 

اے انسانو! اپنے پروردگار سے ڈرو ،جس نے تمہیں ایک جان سے پیدا کیا،اور اسی سے اس کا جوڑا )بیوی 

 "کو پھیلا دیاکو(پیدا کیا،پھر ان دونوں سے بہت سارے مردوں اور عورتوں 

 ایک دوسری آیت میں اللہ تعالی کا ارشاد ہے:

نَّ   وا إ 
ُ
تَعَارَف لَ ل  بَائ 

َ
عُوبًا وَق

ُ
مْ ش

ُ
نَاك

ْ
ى وَجَعَل

َ
نث
ُ
رٍ وَأ

َ
ك
َ
ن ذ  

م مه
ُ
قْنَاك

َ
ل
َ
ا خ نَّ اسُ إ  هَا النَّ يُّ

َ
" يَا أ

مْ 
ُ
اك

َ
ق
ْ
ت
َ
  أ
َّ

ندَ اللّ مْ ع 
ُ
رَمَك

ْ
ك
َ
"أ

[49]

اے انسانو! ہم نے تمہیں ایک مرد اور ایک عورت سے پیدا کیا اورپھر تمہاری قومیں اور برادریاں بنا 

نزدیک تم میں سب سے زیادہ عزت والا وہ ہے جو دیں تاکہ تم ایک دوسرے کو پہچانو۔ درحقیقت اللہ کے 

 "تم سب سے زیادہ پرہیزگار ہے

مطلب کہ انسان اور انسان کے درمیان فضیلت اور برتری کی بنیاد اگر کوئی ہوسکتی ہے تو وہ صرف اخلاق و کردار کی فضیلت ہے۔اچھے 

ذاتی خوبی کی بنا پر قابلِ قدر ہے اور جس کا حال اس کے برعکس ہو  کردار والا شخص خواہ کسی نسل ،کسی قوم اور ملک سے تعلق رکھتا ہو،اپنی

وہ بہرحال ایک کمتر درجے کا انسان ہے،چاہے وہ کالا ہو یا گورا،چاہے وہ مشرق میں پیدا ہوا ہو یا مغرب میں۔

[50]

 

 :نے فرمایاصلى الله عليه وسلمنے اسی بات کو اپنے مختلف خطبات اور ارشادات میں کھول کر بیان کیا ۔ فتح مکہ کے موقع پر آپصلى الله عليه وسلمنبی کریم 

يآ أيها الناس ان الله قد اذهب عنکم عُبَية الجاهلية وتعاظمها بآباءها، فالناس رجلان 

، والناس بنو آدم وخلق الله آدم رجل بر تقی کريم علی الله وفاجر شقی هین علی الله

  [51]من التراب

لوگو!بیشک خدا نے تم سے جاہلیت کا تکبر اور اپنی نسل پر فخر کرنے کے عیب کو دور کردیا ہے۔ یاد  اے "

رکھو! تمام انسان بس دو ہی حصوں میں تقسیم ہوتے ہیں ۔ ایک نیک اور پرہیزگار،اللہ کے ہاں عزت کے 

نسان آدم کی اولاد ہیں اور لائق۔دوسرا فاجر اور شقی ،اللہ کے ہاں ذلت اور رسوائی کا حقدار۔ اور سارے ا

 " اللہ نے آدم کو مٹی سے پیدا کیا ہے۔

 : نے فرمایاصلى الله عليه وسلم حجۃالوداع کے موقع پر ایک خطبے میں آپ 

يآ أيها الناس !ان ربکم واحد ، لا فضل لعربی علی عجمى ولا لعجمى علی عربی ولا لأ 

تقاکم،ألاهل سود علی أحمر ولا لأحمر علی أسود الابالتقوی، ان أکرمکم عند الله أ

 [52]بلغت ؟ قالو بلی يا رسول الله! قال فليبغ الشاهد الغائب

کو کسی عرب پر اور کسی  ! خبردار رہو ، تم سب کا خدا ایک ہے ۔ کسی عرب کو کسی عجمی پر اور کسی عجمی لوگو"

گورے کو کسی کالے پر اور کسی کالے کوکسی گورے پر کوئی فضیلت نہیں ہے مگر تقویٰ کے اعتبار سے ، 

اللہ کے نزدیک تم میں سب سے زیادہ عزت والا وہ ہے جو سب سے زیادہ پرہیزگار ہے ۔بتاؤ ، میں نے 

نے فرمایا :اچھا تو جو موجود صلى الله عليه وسلم  !آپ : ہاں یا رسول اللہ تمہیں بات پہنچادی ؟لوگوں نے عرض کیا

 "ہےوہ ان لوگوں تک یہ بات پہنچادے جو موجود نہیں ہیں

 : نے فرمایاصلى الله عليه وسلم ایک حدیث میں آپ 

ان الله لا يسئلکم عن أحسابکم ولا عن أنسابکم يوم القيامة، ان أکر مکم عندالله 

 [53]"أتقٰکم۔

اللہ قیامت کے دن تمہارا حسب و نسب نہیں پوچھے گا ، اللہ کے ہاں سب سے زیادہ عزت والا وہ ہے جو 

 " سب سے زیادہ پرہیزگار ہے ۔

 ایک اور حدیث کے الفاظ یہ ہیں :

  [54]"ينظرالی أعمالکم و قلوبکمان الله لا ينظر الی صورکم و اموالکم ولکن انما 

اللہ تمہاری صورتیں اور تمہارے مال نہیں دیکھتا بلکہ وہ تمہارے دلوں اور تمہارے اعمال کی طرف 

 " دیکھتا ہے ۔

ور میں حضرت ابوذر غِفاری رضی اللہ عنہ نے ایک مرتبہ حضرت بلال رضی اللہ عنہ کو اے کالی کے بیٹے! کہ کر کے دصلى الله عليه وسلم آنحضرت 

: يا أباذر أعیرته بأمه؟ انک امرؤ فيک نے حضرت ابوذر رضی اللہ عنہ پر سخت ناراضگی کا اظہار کیا اور فرمایاصلى الله عليه وسلم پکارا اس پر آپ 

"جاهلية

[55]

 "اے ابو ذر! تم نے اسے )کالی کا بیٹا کہ کر( ماں کا طعنہ دیا ہے؟ تم ایسے آدمی ہوجس کے اندر ابھی تک جاہلیت موجود ہے

 عملی طور پر انسانی مساوات کا نظام بھی نافذ کیا تھا،آپ نے نہ صرف انسانی مساوات کی نظریاتی طور پر تعلیم دی تھی بلکہصلى الله عليه وسلم آپ 

کی مجلس میں فارس کے سلمان بھی تھے تو روم کے صہیب بھی ،حبش کے بلال بھی تھے تو یمن کے ابوہریرہ بھی ،قریش کے ابوبکر صلى الله عليه وسلم 

م( ،اور ان میں سے کسی

ھ

 

غن

 یہود کے عبد اللہ بن سلام بھی) رضی اللہ 
ِ
 کو کسی پر رنگ،نسل،زبان یاوطنیت کی بنیاد صدیق بھی تھے تو قوم

 کی اسلامی ریاست میں عدالتی قانون میں اپنے اور پرائے کا کوئی فرق نہیں تھا۔صلى الله عليه وسلم پر کوئی فضیلت و برتری نہیں تھی۔اسی طرح آپ 

کو ناحق کوڑے سے مارا تھا حضرت عمر فاروق رضی اللہ عنہ کے دور میں مصر کے گورنر عمروبن عاص رضی اللہ عنہ کے بیٹے نے ایک قبطی 

،اس نے حضرت عمر فاروق رضی اللہ عنہ سے شکایت کی تو آپ رضی اللہ عنہ نے گورنر عمروبن عاص رضی اللہ عنہ اور اس کے بیٹے کو 

رے منگایا،جرم ثابت ہونے پر آپ نے کوڑا قبطی کے ہاتھ میں دے کر اسے کہا :شریف زادے کو اتنے کوڑے لگاؤ جتنے اس نے تمہیں ما

م أحرارا

ھ

 

ت

هاا

م

م أ

ھ

 

ت

بڈدتم الناس وقد ولد ب
ع

 

سی
"تھے،اور پھر عمروبن عاص رضی اللہ عنہ کو خطاب کرتے ہوئے فرمایا:متی ا

[56]

کب سے تم  

 "نا شروع کیا ہے جب کہ ان کی ماؤن نے انہیں آزاد جنا ہےلوگوں نے لوگوں کو غلام بنا

 :کے ہاں نسلی عصبیت سے پاک معاہدے کی اہمیتصلى الله عليه وسلم حضورِ اکرم 

سال قبل  20کے ہاں عصبیت سے پاک معاہدے کی جو اہمیت تھی اس کا اندازہ اس بات سے لگایا جاسکتا ہے کہ؛اسلام سے صلى الله عليه وسلم آپ 

یہ عہد و پیمان کیا تھا کہ مکہ میں جو بھی مظلوم نظر آئے گا۔خواہ مکے کا رہنے والا ہو یا کہیں اور کا یہ قریش کے چند قبائل نے مل کر آپس میں 

بھی تشریف فرما تھے صلى الله عليه وسلم سب اس کی مدد و حمایت میں اٹھ کھڑے ہوں گے اور اس کا حق دلوا کر رہیں گے۔اس اجتماع میں رسول اللہ 

 فرمایا کرتے تھے ؛"میں عبد اللہ بن جدعان کے مکان پر ایک ایسے معاہدے میں اور بعد میں شرفِ رسالت سے مشرف ہونے کے بعد

" شریک تھا کہ مجھے اس کے عوض سرخ اونٹ بھی پسند نہیں اور اگر دورِ اسلام میں اس عہد و پیمان کے لئے مجھے بلایا جاتا تو میں لبیک کہتا

 ۔

[57]

اس لئے اہمیت دیتے تھے کہ اس میں صلى الله عليه وسلم یہ معاہدہ "حلف الفضول "کے نام سے مشہور ہے۔اس معاہدے کو آپ

صلى الله عليه وسلم لیے آپ  رنگ،نسل،زبان،وطن اور مذہب جیسی عصبیت کے لئے کوئی جگہ نہیں تھی،بلکہ یہ انسانی بنیاد پر ایک معاہدہ تھا، اس

مادی مفاد کے مقابلے میں عدل ،انصاف،امن وامان پر مبنی معاہدے کو پسند کرتے تھے۔اس سے اندازہ لگایا جاسکتا ہے کہ اسلام کی نظر 

 میں دنیا میں قیام عدل و انصاف،اور امن و امان کی کتنی اہمیت ہے۔

عالمی امن کے قیام کےلئے کس طرح ان اسباب کی بیخ کنی کرتا ہے جو  اسی طرح مذکورہ بحث سے یہ بھی اندازہ لگایا جا سکتا ہے کہ اسلام

 امنِ عالم میں رخنہ ڈالنے کا باعث بنتے ہیں۔

 :خلاصہ

 قیا
ِ
 (76)     مطالعہ یاتیتجز یکا رکاوٹ؟ عصرِ حاضر کے تناظر میں یامذہب کا کردار: معاون  امن میں م

 وہ امنِ عالم کا مسئلہ آج کی گلوبل ولیج دنیا کی اشد ضرورت ہے،کیونکہ طاقتور اقوام نے جو تباہ کن ہتھیار بنا رکھے ہیں فساد کی صورت میں

برباد کر کہ رکھ دیں گے۔اس لئے وقت کی ضرورت ہے کہ مشترکات پر عمل کیا جائے،تہذیبوں کے مابین تصادم کی حد تک پہنچنے دنیا کو 

کے بجائے اختلافی معاملات کو افہام و تفہیم کے ذریعے حل کیا جائے تاکہ انسانیت ایک دوسرے کے علم ،صنعت اور ٹیکنالاجی سے فائدہ 

گذار سکے اور فساد ،بگاڑ ، تباہی و بربادی سے محفوظ رہ سکے۔اس سلسلے میں یہ بات نہایت اہم ہے کہ سارے لوگوں اٹھا کر پر سکون زندگی 

 متحدہ کے انسانی حقوق کے چارٹر میں 
ِ
اِ حجۃ الوداع اور اقوام

ے

بۃ ب
ط

 

ح
دیے کے ساتھ بنیادی انسانی حقوق میں مساویانہ رویہ رکھا جائے جیسا کہ 

   خلل ڈالنے والے اسباب کا خاتمہ کیا جائے۔گئے ہیں اور امنِ عالم میں

 :امنِ عالم میں خلل ڈالنے والے بنیادی اور اہم اسباب یہ ہیں

 ۔اپنا عقیدہ ، مذہب ، نظام ِفکر، سیاسی و معاشی پالیسیاں ، اپنی تہذیب اور اپنا کلچر دوسروں پر جبری طور پر مسلط کرنا۔ ۱

 مین پر ناجائز طور پر قبضہ کرنا ۔۔دوسروں کے مال ، معاشی وسائل اور سرز۲

عملی طور ۔عدم مساوات :مثلاً کسی قوم یا گروہ کا رنگ، نسل ، زبان یا وطنیت کے بنیاد پر اپنے آپ کو برتر اور دوسروں کو کمتر سمجھنا اور پھر ۳

 برتنا ۔ ( (Discrimination پر ان کے ساتھ امتیازی سلوک

 عالم سے ختم کیا جائے۔ اس لئے وقت کی ضرورت ہے کہ اس قسم کے
ِ
 امتیازی رویوں کو اقوام

مذکورہ بحث سے معلوم ہوتا ہے کہ اسلام ہی وہ پہلا دین ہے جس نے اس قسم کےامتیازی رویوں کو انسانیت کے خلاف اور عالمی فساد کا 

لوگوں کو عزت،احترام اور مساوات کا  باعث قرار دیا۔اور اسلام نے عملی طور پر ایسا عدل،انصاف اور رواداری پر مبنی نظام دیا جس نے

ماحول فراہم کیا،جس میں ہر کوئی اپنے مذہب،اپنی روایات ، اپنی ثقافت اور اپنی تہذیب پر عمل کرتے ہوئے انسانیت کی فلاح و بہبود کے 

 لئے اپنا کردار ادا کرتا رہا۔

